
Ed. 611. Nefndarálit

um frumvarp til hafnarlaga fyrir Reykjavikurkaupstað.

Það er orðið langt síðan að til þess var fundið, að höfn sú, er Reykja- 
vík hefir átt við að búa, sá staður á landinu, er öllum öðrum fremur þyrfti 
á góðri höfn að halda, er með öllu óviðunandi.

Þetta hefir orðið með hverju árinu tilfmnanlegra og eftir því sem fram- 
farir hafa orðið meiri — og það ekki all-lítið — atvinnugreinar eflst — þar 
fremst að telja sjávarútveginn, — og öll viðskifti fyrir það aukist, eftir því 
hefir þörfin orðið brýnni á góðri höfn, svo að nú má heita að ekki megi 
lengur við svo búið standa án þess að hefjast handa.

Nefnd sú, er háttvirt efri deild hefir fengið mál þetta til ihugunar, get- 
ur þvi verið fáorð um nauðsyn þess, og eru allir nefndarmenn samdóma um, 
að hafnargerð í Reykjavik sé hið mesta framfaramál, sem alþingi ekki gæti til 
lengdar leitt hjá sér að eiga þátt i að koma í framkvæmd, enda mun nefndin 
það til leggja að það sé nú gert á þann hátt, sem frumvarpið fer fram á.

Nefndin er öll i aðalatriðum sammála um, að þó að hagsmunanna af 
hafnargerðinni gæti eðlilega mest fyrir Reykjavik, þá geti ekki hjá þvi farið að 
það verði um leið til hagsmuna fyrir alt landið, stuðli að þvi að bæta verzl- 
unina og færa hana inn í landið, er siglingar til langmesta verzlunarstaðarins, 
sem sjálfkjörinn er til að vera miðstöð allar verzlunar landsins, yrðu gerðar 
öruggar og afgreiðsla öll gæti farið fram greitt og tálmunarlaust, með þeim 
tækjum, er samsvara kröfum nútímans.

Þar sem þannig nauðsyn þessa máls er svo augljós, að ekki þarf þvi 
að lýsa fyrir háttvirti deild, þá hefir það eitt orðið verkefni nefndarinnar, að 
gera sér grein fyrir, í hverju hlutfalli á móts við bæjarfélag Reykjavíkur sé 
rétt að landssjóður leggi fram til þessa verks, og fyrir því hvort fjárhagsútlit 
landssjóðs leyfi að framkvæmdir séu ekki látnar dragast úr þessu.

Um hið fyrra þessara atriða, hlutfallið milli hagsmuna Reykjavíkur og 
landsins, hafa að visu komið fram litið eitt skiftar skoðanir hjá nefndarmönn- 
um, sem væntanlega mun koma fram í umræðum, en þó ekki meira en svo, 
að þeir hafa allir orðið ásáttir um, að ráða háttvirtri deild til að halda þvi 
hlutfalli, sem sett er i frumvarpinu, að landssjóður leggi fram fjórða hluta 
kostnaðarins án þess að áskilja í móti hlutdeild í væntanlegum ágóða.

Þá er að hinu atriðinu kemur, hvort fjárhagur landsins sé svo vaxinn 
að nú sé gjörlegt að ráðast í þetta, þá dylst nefndinni ekki að vísu, að hér er 
um fjárhæð að ræða, sem verulega um munar, né heldur hitt, að full ástæða 
er til að halda gætilega á fé landsins. Þó telur hún ekki vera þá fjárhags- 



erfiðleika sjáanlega fyrir hendi — svo sem nánar mun verða minst á i íram- 
sögunni — að fyrir þá sök sé rétt eða óhjákvæmilegt að fresta svo knýjandi 
máli og það þvi siður, sem hér er ekki um eyðslufé að ræða, heldur fram- 
kvæmd fyrirtækis, sem af má telja vísan mikinn arð beinan og óbeinan, mann- 
virkis, sem nú mun hver þjóð telja eitt hið fyrsta og óhjákvæmanlegasta til 
þess að sjá borgið siglingum og sjávarútveg, sem hjá oss hlýtur að eiga mikla 
tramtíð fyrir sér. Fyrir því þykist nefndin einnig að þessu leiti geta ráðið 
háttv. deild, til að fallast á frumvarpið.

Að þvi er frumvarpið að öðru leyti og efni þess snertir, þá hefir það 
fengið langan og rækilegan undirbúning af bæjarstjórn Reykjavikur og síðan 
verið til meðferðar i háttv. neðri deild. Fær nefndin eigi annað séð, en að 
það sé vel og tryggilega úr garði gert og hefir ekki fundið ástæðu til að stinga 
upp á neinum breytingum, en ræður, samkvæmt þvi sem að framan erskráð, 
háttvirtri deild til að samþykkja það óbreytt eins og það liggur fyrir.

